
“Kom ons kweek ‘n samelewing wat  nie net ta lente ten toon ste l  nie, maar

ook  onbesproke karakter.”  - Onbekend

Water
(Bron: Boodskap vir die dag—Lizette 

Murray)ray)

Soos ’n hert wat smag na waterstrome, so 
smag my siel na U, o God! – Psalm 42:2

Ek onthou hoe ek as kind ná ’n atletiekoefening 
altyd met ’n groot dors teen die steil bult 

terug huis toe gestap het. Soms kon ek nie 
wag om by die huis te kom nie. Dan het ek by 

die hoekkafee ingestap en ŉ groot bottel 
Cream Soda gekoop. Die soet gaskoeldrank het 

egter nie my dors geles nie; dit het dit net 
erger gemaak. Vir ons liggaamlike dors is daar 
niks beter as ’n groot glas yskoue water nie. 

Dit het ek vinnig geleer.

Ons elkeen het ook ’n dieper sielsdors. Ons 
smag na iets waarop ons nie ons vinger kan lê 

nie. Dikwels probeer ons hierdie dors met ŉ 
vinnige Cream Soda vol suiker, gas en 

kunsmatige kleursel en geursel les – maar bly 
net dors.

Op my reis deur die lewe het ek by baie 
verskillende bonne aangedoen om my innerlike 
dors te probeer stil. Ek het die ongemaklike 
gevoel in my probeer sus deur al meer in my 
beroep te presteer. Ek het my siel se dors 

probeer les in verhoudings, in drankies, in kos, 
in shopping. Maar ek het dors gebly.

Die hert leef in droë woestynlandskappe en is 
van water afhanklik vir sy oorlewing. Hierdie 
dors dryf die hert op na die hoogste pieke 

waar ’n bietjie vog in die lug gevind word. Dalk is 
dit tyd om, soos die hert, met jou versugtinge 

en verlangens teen die hoë kranse van jou

woestynlandskap uit te klim en jou dors met 
God se lewende water te les. Sodat jou siel kan 

bruis.

Groete,

Herman Byleveld

Baie geluk aan ons
eerste span met hul plek
in die finaal! Ons wens 
julle sterkte toe vir 19 

Junie 2026. Ons is trots 
op julle!

Judo-prestasie

Baie geluk aan ons leerders wat onlangs uitstekende prestasies in judo 
behaal het! Rudolph Gibbs en Noa van der Walt het die afgelope naweek

aan die Gauteng Open Judo-kompetisie deelgeneem. Rudolph het die 
eerste plek in sy ouderdom- en gewigsklas verower, terwyl Noa ook

eerste plek in sy ouderdom- en gewigsklas behaal het. Hulle het 
daarna aan die Gauteng Open Kata-kompetisie deelgeneem en as kata-
paar 'n uitstekende tweede plek verwerf. Nog 'n trotse prestasie is 
dié van Jade Rymer (Graad 4.2), wat op Saterdag, 13 Junie 2026, aan
die Gauteng Ope deelgeneem het. Jade het 'n silwermedalje gewen in 

die kategorie vir dogters 11 jaar en onder 40 kg. Baie geluk aan
Rudolph, Noa en Jade met hierdie besondere prestasies. Julle harde

werk, toewyding en sportmangees maak ons trots! 

Gabrielle Kuhn Gr. 2 het 
opgeskuif na Gr. 3 
leesvlak! Puik werk! 

LEES

Baie geluk aan Zaydin (Gr. 4.1) 
wat op 13 Junie 2026 aan die 
Gauteng Gymnastics Festival 
deelgeneem het en uitstekende 

prestasies behaal het.
In Double-mini Trampoline (Level 

3) het hy 'n silwermedalje 
ontvang, asook 'n spesiale prys 

vir sy prestasie. In Euro 
Trampoline (Level 3) het hy 'n 
goue medalje verower en ook 'n 
spesiale prys ontvang vir die 

hoogste puntetelling in sy vlak en 
ouderdomsgroep.

Ons is baie trots op Zaydin se 
harde werk en toewyding en wens 

hom alle sterkte toe met sy 
toekomstige kompetisies. Baie 
geluk met hierdie besonderse 

prestasie! 

Gymnastiek

